
Biri o dünyada, biri bu dünyada

ALLAH sən bağışla deyib, günah etdiyinin fərqində olaraq günah etməkdən yenə çəkinmirdi. Amma daha da qazanırdı, çevrəsindəkilərdən fərqlənirdi. Əslində qazansa da daha da itirirdi, böyüsə də daha da kiçilirdi. Sadəcə yaşadıqlarının fərqində deyildi bu zavallı, elə bilirdi ki, ən yaxşısı budur.

 

Ac idi və hər bunu xatırladıqca da dua edirdi. Tox oldu. Amma bu dəfə dualarını əsirgədi. Nə təşəkkür etdi, nə də şükür. Və yenə aclıq günləri başladı. Ancaq artıq  gec idi, çünki bu dəfə son nəfəsiydi...

 

Bəlkə dərman olarlar deyə dərdini danışdı. Dərdlinin yarası isə daha da böyüdü. Kaş ki, onun dərdinə ağlamasaydılar, gülsəydilər. Çünki o bir xoş təbəssüm istəyirdi, kəndinin göz yaşları zatən fazlasıyla axırdı. Bir xoş təbəssüm, kim bilir, bəlkə də o indi aramızda idi...

 

O bir uşaq istəyirdi. Arzusu gerçəkləşdi. Lakin o yaşayan birisinin arzularını isə zorlayırdı, beləcə sağkən onu da öldürürdü...Və özü də bir gün beləcə dünyadan getdi...

 

Eyni otağı bölüşürdülər. İkisi də tələbə idi. Digər tələbə yoldaşının durumundan xəbərdar  və həmçinin ondan 5 yaş böyük olan elə yeyirdi ki, sanki dünyanın sonudur, ayağının altına düşən çörək qırıntılarını belə görmürdü. Ac yalavac, digəri isə ona baxaraq su axtarışında idi...

 

Soyuqda yatırdı, o birisi isə istidə. Elə soyuqda yatan da aclıqdan əziyyət çəkirdi, digəri isə tıxanana qədər yediyindən udqunurdu. Toxun isə acdan xəbəri yox idi. Bircə ac olanın ölüm xəbərini eşitdikdə hər şey aydın olmuşdu ona...

 

Əvvəldən düşünmürdü, hər şeyi sonraya saxlayırdı, sabah edərəm deyirdi. Elə sonradan da düşündü. Artıq gec idi. Çünki sabahları olmayacaqdı artıq, nədən ki,  onun son nəfəsiydi...  

 

Öpdü. Dodaqlarının izləri qaldı dodaqlarında. Sildi və getdi. Qarşındakını altdatdığını zənn etsə də özünü aldadırdı o...

 

Sağkən xəyanət etdi. İtirdi. Sonra isə kaş ki, bunu öncədən dərk etsəydim deyə peşmançılığa qapıldı. İndi biri o dünyada, biri bu dünyada...

 

Bir-birlərinin qədirlərini bilmədilər. Ayrılıqda da özlədilər, axtardılar bir-birlərini. Sonradan nə qədər axtarsalar da tapa bilmədilər, bir-birlərini. Atıq hər şey gec idi, biri o dünyada, biri bu dünyada.

